
Feldmuis-nes word Jacksonville
Die bouwerk aan die nuwe Sinodale Kantoor in Schanzenweg vorder fluks. Dit behoort teen einde Maart afgehandel te wees, waarna die Groot Trek sal plaasvind.

Die nuwe kantore word ingerig in bestaande ruimtes wat grens aan die Schanzen Aftree-oord is en wat tot nou onbenut was. Dit is so by so die eiendom van die sinode en hierdie onbenutte ruimte was geruime tyd al ’n bron tot kommer. Dit getuig nie van goeie rentmeesterskap om met onbenutte ruimte te sit wat só goed geleë is nie! Uit verskeie hoeke gesien is die vestiging van die Sinodale Kantoor hier ’n uitmuntende opsie.

Feldmuis verneem betroubaar dat die betrokke ruimte onder die Schanzen-Oorders as Jacksonville bekend staan. Dis omdat die Oord se inwonende arbeider, ene Jackson, tot voor die ombouings dáár gewoon het. Die Bestuur van Schanzen-Oord het ondertussen vir hom alternatiewe en doelmatige akkommodasie voorsien.
Na inhoud
Regstellende Aksie se vreemde resultaat
· Clem Marais – clem@ngkn.com.na  

Dit het ’n taboe geword om te verwys na die kleur van mense se vel. Dis nie polities korrek nie. In die plek van velkleur het twee ander “voorheen” begrippe gekom. “Voorheen benadeel” en “voorheen bevoordeel.” Prakties beteken dit meesal onderskeidelik “swart” en “wit”.

Die “voorheen bevoordeeldes” beleef blykbaar tans ’n “huidige benadeling”. Onder hierdie groep hoor mens dikwels die klag dat “hier nie ’n toekoms vir ons kinders is nie.” Baie is gefrustreer in hul werk omdat daar geen bevordering meer moontlik is nie – hulle velle is daarvoor te vaal. 


Teen hierdie agtergrond was dit vir my uiters interessant om kennis te neem van navorsing in Suid-Afrika. Daar is duidelike aanduidings dat wit Suid-Afrikaners ’n onbedoelde voordeel mag trek uit die verskillende bemagtiging- en regstellende aksie beleide van die SA-regering.

Só sê Frans Cronjé, adjunk hoof uitvoerende beampte van die SA Instituut vir Rasse Verhoudings in ’n artikel wat einde Januarie vanjaar in SAIRR Today verskyn het. Dit is ’n weeklikse internet-nuusbrief.
In 2009 was die werkloosheid-syfer van wit Suid-Afrikaners ongeveer 5 % - aansienlik laer as die nasionale gemiddeld van 23%, en selfs nog laer as die 27,9% vir swart Suid-Afrikaners.

Baie gewag word gemaak van sogenaamde blanke armoede. In 2008 was 3,6% wit Suid-Afrikaners armoedig – inderdaad bykans dubbel die syfer van 1994, maar nog vêr van die 49% van swart Suid-Afrikaners. Die maatstaf vir armoede is ’n maandelikse inkomste van minder as R900 vir ’n individu of R3,500 vir ’n huishouding met 8 mense.

Cronjé argumenteer dat die regstellende aksie-beleid ’n groter gerigtheid op entrepreneurskap by wit Suid-Afrikaners gekweek het, terwyl swart Suid-Afrikaners al meer afhanklik geraak het op die aksies van die regering. Hierin lê volgens hom die rede vir die vreemde resultaat van regstellende aksie.
· Lees die volledige artikel by  http://www.sairr.org.za/sairr-today/sairr-today-whither-the-whites-29th-january-2010/  
Na inhoud
Vroue-dominees – dis al 20 jaar!
Vrouepredikante is vir die eerste keer tydens die 1990 Algemene Sinode tot die amp toegelaat. Dit is 20 jaar gelede!!!


Om hierdie mylpaal te vier word ‘n byeenkoms beplan om die unieke bydrae van vroue-predikante tot die kerk te herdenk. Tydens hierdie geleentheid word beoog om waardering teenoor vroue uit die verlede te betoon. Hulle sal na mekaar se roepings- en bedieningsverhale kan luister, mekaar kan inspireer en só hul roeping vier.


Die konferensie word beplan vir DV. 20-22 September 2010.
Na inhoud
Bybel-Media: Jóú bedieningsvennoot
· Hans Steyn - Hoof: Bemarking en Fondswerwing – hans@bmedia.co.za  
Kraakvars publikasies by Bybel-Media:
· Aan tafel met Jesus ... Cas Wepener 

Preke, liturgiese voorstelle, geskiedenis, kuns, resepte

Cas Wepener wys op ’n kreatiewe manier wat ons daaruit kan leer oor wie God is en wie Christene behoort te wees. Hoe so? Omdat mense se eetgewoontes veel sê oor wie hulle is, en omdat Bybelse etes en Jesus se gelykenisse oor maaltye vir ons illustreer wiedie God van die Bybel is en hoe sy hart klop. 

· ’n Besonder kreatiewe boek met aangrypende insigte oor die geskiedenis van die nagmaal en oor die dieper betekenis van ander maaltyd-geleenthede in die Nuwe Testament.

· Daar is niks soortgelyks in die Afrikaanse populêr-teologiese literatuur nie.

· Aan tafel met Jesus bevat wye verskeidenheid stof vir individuele preke of ’n preek reeks, interessante liturgiese voorstelle, en selfs resepte vir moderne gemeenskapsetes. 
Bestel by Bybel-Media teen R98,95 per eksemplaar.
· Goeie nuus om te bely ... Johan Botha en Piet Naude vir slegs R119,00

Die Belydenis van Belhar ontketen vandag nog gemengde reaksies onder mense. Ook die debat oor Belhar duur onverpoosd voort. 

Met Goeie nuus om te bely – die Belydenis van Belhar en die pad van aanvaarding wil die skrywers lesers help om ’n ingeligte standpunt oor hierdie belydenis te vorm. Dit is ’n boek wat jou sal uitdaag om na te dink oor die Belydenis van Belhar en die betekenis daarvan vir ons vandag – en saam te loop

Lees in die Maart-uitgawe van LIG:

· Éérs op ons troudag

Donnalee Roberts – 7de Laan se geliefde “Annelie” – en haar verloofde, Gerber Strydom, glo dat seks vir die huwelik bedoel is. Daarby droom hulle dat dit ook vir tieners cool sal wees om só oor seks te dink. LIG het dié twee op ’n mallemeule-rit geneem en twee mense ontdek wat verlief is op die lewe. En innig lief is vir mekaar.

· Lees ook:

· Ina Paarman – drome onbeperk
· Die kuns om kreatief te leef

· Wanneer gelowiges mekaar aanvat

· Jou tiener en seks – mites en feite

LIG is nou ook te koop in uitgesoekte takke van Woolworths!

In Kerkbode van 19 Februarie 2010

· Ateïs het respek vir Christene

“Ek het die hoogste respek vir gelowiges. My pa is ’n toegewyde christen en vir hom het ek die grootste respek,” het prof George Claassen tydens die openingsgeleentheid van die Teologiese Fakulteit aan die Universiteit van Pretoria gesê.

Claassen is een van die bekendste moderne Afrikaners wat openlik sê dat hy ’n ateïs is. Hy is dosent in wetenskapjoernalistiek aan die Universiteit Stellenbosch.

· Verraaide kinders se harte swyg nie

Kerkbode het onlangs ‘n ontstellende briefie ontvang van ‘n vrou wat jare deur haar predikantpa gemolesteer is. Dit wat met haar gebeur het, gebeur waarskynlik met baie ander ook. Gert Pretorius, ’n sielkundige, vertel iets van wat in die hart van gemo​les​teerde kinders gebeur. En Adri-Louise van Renen, redakteur van LIG, vertel van die boek Thula Thula, wat oor dieselfde onderwerp handel. 

· Lees ook:

· Bybels kan skuiling van hoop bring in Haïti

· Radiokansel uitsaaistryd woed voort

· Hoër aftree-ouderdom vir predikante?

· Hoe moet ons jou begrawe?
Inligting, Navrae en Diensverskaffing:

· Skakel 00 27 21 873 0822

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud

Nuwe jaar gaan N$3,4 miljoen “kos”
Die sinode se begroting vir die 2010/11-boekjaar beloop N$3,4 miljoen. Die gemeentes se eweredige bydraes sorg vir 74% hiervan terwyl die kerkverband se eie bronne vir 26% sorg. Hierdie “eie bronne” verteenwoordig items soos rente- en huur​inkomste sowel as opbrengste uit Schanzen-Oord.


Aan die uitgawe-kant vra die ondersteu​ningsdienste die helfte van die geld. Die grootste hap gaan vir personeel – ’n N$1,2 miljoen. Die res (nagenoeg N$400,000) gaan vir algemene admini​stratiewe uitgawes soos kantoor, oudit, munisipale dienste, versekering, ens.

Ons Renovaré-begroting vir die nuwe jaar beloop net minder as N$642,000. Dit verteenwoordig 19% van die uitgawes en behels die gemeente- en leierskapontwikkeling wat vanuit Jan Woest se kantoor gedoen word.


By Diens en Getuienis, wat met net meer as N$665,000 20% van die uitgawes vra, word onder andere voorsiening gemaak vir die loodsing van ’n Diakonale Organisasie. Die Moderamen het einde verlede jaar só besluit.


Daar is ook ’n klompie staande besluite van die sinode wat geld kos – N$390,000 vanjaar (of 11% van ons uitgawes). Só kos ons verbintenis aan die Algemene Sinodale verband van die NG Kerk ons hierdie jaar net meer as N$115,000. Lidmaatskap​gelde (vir die Bybelgenootskap, Raad van Kerke en Kerklike Maatskaplike Diensteraad) beloop ongeveer N$7,000 terwyl ons vir die weeklikse radio-program oor Kanaal 7 voorsiening maak vir N$30,000. ’n Groot deel van hierdie geld (N$238,000) word aangewend vir die subsidie van mediese premies vir afgetrede dominees. Omdat hierdie uitgawe so ’n ekskalerende tendens getoon het, het die sinode besluit dat die subsidie voortaan nie meer betaalbaar sal wees nie.
Na inhoud
Good News Centre / Lig vir die kinders
· Henk Olwage - olwage@iway.na
Ons is 'n span medewerkers wat vanuit die armste gemeenskappe van Gobabis die visie gekry het om die Blye Boodskap uit te leef deur self ons potensiaal te ontwikkel, te doen wat ons hand vind om te doen en so ander mense ook te help om meer en meer vir hulleself te kan sorg. Die spannetjie wat hiermee begin het, het volledige eienaarskap van die sentrum. Ons konsentreer veral op kinders, maar betrek alle ouderdomsgroepe in die proses. Ons het in 1999 in 'n verlate toiletblok en tent begin werk en intussen ons eie sentrum stapsgewys opgebou. Die Here was getrou om ons die afgelope 10 jaar te help om honderde kinders vir skool voor te berei en altesaam ongeveer 'n kwart miljoen borde kos te kon voorsien. Alle personeel is in mindere of meerdere mate vrywilligers. Op die oomblik bedien ons daagliks byna 400 kinders in Gobabis met 'n volledige program van geestelike versorging, voorskool, naskool, voeding, vaardighede en gesondheid. Daarby is natuurlik ook hulle families ingesluit. Verder help ons ook met steun aan 20 ander sentrums versprei oor die Omaheke, met 'n totaal van 1200 wees- en weerlose kinders. Ons doen ook tuisversorging aan siekes en opleiding in verskillende rigtings. Enige hulp om ons hiermee te help, is meer as welkom. Ons grootste behoefte is om 'n fonds op te bou vir ons personeel, kom ons noem dit 'adopt-a-caregiver'. 

Kontak gerus vir Henk Olwage by olwage@iway.na of Angela Brandt by 0812942412.
· Gaan loer op die web na foto’s hiervan: http://picasaweb.google.com/olwage75/LightForTheChildren?feat=email#
Na inhoud
Verjaardag-glips 
Kyk hoe skaam is hierdie Feldmuis! Hy glip nou al vir weke om te skinder oor die verjaardae (en niemand raps hom eers oor die vingers daaroor nie!)

’n Groot askies aan almal wat reeds verjaar het en vir wie Feldmuis nie geluk gesê het nie: Rolien Schaaf (Suiderhof) 22 Januarie;  Wilma Schoeman (Kunene vir Christus) 22 Januarie; Mina Kanao (Sinodale Kantoor) 3 Februarie;  Richard Becker (Windhoek-Wes) 7 Februarie;  Marietjie Poggenpoel (Otjiwarongo) 8 Februarie; Grietjie Combrinck (Warmbad) 13 Februarie;  Betsie Serfontein (Eros) 13 Februarie en  Peet Poggenpoel (Otjiwarongo) 15 Februarie.

In die komende week is dit die volgende mense se beurt om ’n jaar by te tel:

· Sandra Jacobs (KMR-Walvisbaai): 18 Februarie; 064-205857; kmrwvb@mweb.com.na 

· Amanda Engelbrecht (DEGNOS): 18 Februarie; 067-240187; kooskoes@iway.na 

· Christo van den Heever (Swakop): 22 Februarie; 064-402536; cjpvdh@gmail.com 

· Sunita Burger (Pionierspark): 24 Februarie; 061-241093; dburger@iway.na 
Geluk, julle!
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World 
Oostenryk: Oppervlakte: 83,855 vk. km. land met die Alpe in die suide en weste en vlaktes langs die Dunau Rivier in die ooste. Bevolking 8,347,849 (2010). Die sentrum van die voormalige Oostenryks-Hongaarse Ryk tot 1918. 'n Veelparty staat wat 'n neutrale buffer tussen Oos en Wes gevorm het tussen 1945 en 1990. Dit is 'n stigterslid van die EU. Die FPÖ, 'n nasionalistiese regsgesinde party, het geleidelik al meer steun gewerf in reaksie op die invloei van immegrante van en is sedert 2000 deel van die koalisieregering. Hulle teenwoordigheid in die regering het druk op die groot immigrante populasie geplaas en het streng beperkings tov van verdere immigrasie ingestel. Oorwegend 'n geindustraliseerde ekonomie en vervaardiging is die ruggraat van die ekonomie. Hul posisie tov die oosterse Europese lande maak dat Oostenryk 'n sleutelrol speel in handel tussen die ontluikende lande en die res van wes Europa.  Meer as 10% van die werksmag is buitelanders. Die verhouding tussen Kerk en Staat is in die konstitusie beskryf en sluit die Rooms Katolieke Kerk en Lutherse Kerk in. Onlangse wetgewing wat beperkend is op nuwe en kleiner godsdienstige groepe het die groei van evangeliese kerke aan bande gelê. Christene 89.77% nie-Gordsdienstig/ander 7.68% Muslim 2.23% Jode 0.1% Boeddiste 0.06% Baha’i 0.05% Hindoe 0.03% Chinese godsdienste 0.02%.

Tree in vir: 1 Oostenryk is 'n hoogs gekultiveerde gemeenskap, bekend vir musiek, kuns en wetenskap - maar Oostenrykers het 'n nood aan 'n persoonlike geloof in Christus, en slegs 'n klein minderheid het werklik die evangelie gehoor op 'n manier wat hulle sou help om daarby uit te kom. Meer as 75% is Christene in naam, met geen of weinig verbindtenis met die kerk, die Bybel of die Here. Die syfers vir selfmoord, aborsie en alkoholisme is geweldig hoog en is 'n aanduiding van geestelike nood. Bid dat die Here die mense se geestelike nood sal ontmoet deur betekenisvolle evangelisasiewerk vanuit die evangeliese kerke.  2 Die land is Roomskatoliek in kultuur, maar die jaarlikse verlies aan lidmate het sedert die 1990s versnel na 35-40,000 per jaar. Twaalf jaar van godsdienstige opvoeding in skole help nie om die mense aan die Here voor te stel nie - dit dien eerder as 'n soort "inenting" teen godsdiens! In 1539 het meer as 90% van Oostenryk se mense die Reformasie gesteun; vandag is slegs 3% van die jong mense kerkgangers. 'n Verblydende ontwikkeling is 'n ontwaking - hoewel klein in omvang - wat in die Roomskatolieke kerk ontstaan het. Bid dat die land weer sal terugkeer na sy Christelike wortels.  3 Die nuwe wetgewing teen kleiner godsdienstige groepe het die mees effektiewe groepe wat geestelike werk verrig vir die kerk in die wiele gery. Bid dat die onnodige reels wat die evangelie aan bande gelê ord, omgekeer sal word. 4 Die Lutherse en Gereformeerde Kerke se getalle neem af teen ongeveer 1% per jaar. Formalisme en koue tradisionalisme hou min aantrekkingskrag in vir die jong mense. Bid vir die groepe binne die kringe wat poog om die tendens om te keer, veral die sg ABCÖ in hoofstroom kerke en die ARGEGO en OEA wat ook pinkstergroepe insluit se werk in die verband.
Na inhoud
Sondag Onder die Kameelboom

Kan ’n ontploffing goed wees? As dit ’n Evangelisasie Ontploffing is, ja! Kom luister Sondag na die groot “BOEF” wat E.E. (of Evangelism Explosion) teweegbring in gemeentes. Clem gesels met Chris Bester en sy kollegas oor hierdie bedieningshulpmiddel wanneer hulle Onder die Kameelboom kuier. Die program Onder die Kameelboom is ’n radio-inisiatief van die NGKN en saai elke Sondagmiddag om 12:00 oor Kanaal 7 se senders uit.
Na inhoud
Giggel
 Beskerm die voëls! 'n Duif bring vrede en 'n ooievaar bring belastingverligting.  
	


Na inhoud
Met Feldstraat-liefde
Die Feldmuis

Kuier ook op ons webblad 
	Beroep-nuus

	· Johannes de Koning van die gemeente Onder-Molopo (en nié Bray soos Feldmuis vroeër gesê het nie), het die beroep na Tsumeb aanvaar. Hulle plan om einde Maart, wanneer die RSA-skole sluit, oor te kom. Hoewel Jacobus ’n gebore Namibiër is, beteken dit nie noodwendig sy papierwerk hoef moeitevry af te loop nie. Vra maar vir Dries Coetzee op Keetmans.... 

	· Leonard berig dat hulle hierdie week vir ds. Morné le Roux van Grabouw beroep het.

	Terugslag vir Theresa Peens

	· Dit het hierdie week effens beter gegaan met Theresa Peens (Maltahöhe) ná sy weer ’n kursus binne-aarse chemoterapie ontvang het. Maandag het Giepie vertel dat sy effens meer krag en ietwat van ’n eetlus het. Tot sy op 25 Februarie wéér binne-aarse behandeling kry, drink sy chemo-pille.

	Corlea se pa sterf...

	· Corlea Blom (Walvisbaai-Meersig) se pa (77) is verlede week na ’n kort siekbed oorlede. Nadat hy ’n buik​operasie ondergaan het, het komplikasies ingetree wat hom uiteindelik sy lewe gekos het. Hy is vandeesweek op Porterville begrawe.

	Bybelgenootskap soek mense

	· Events Coordinator / Fund-raising Projects
Responsibilities

1. Bible a Month Club; Direct Mailings; Golf day; Walk-for-Bibles.

2. Other fund-raising projects

· Sales Person - Bible Shop
Responsibilities

1. Bible Shop and other sales

2. Administration and financial controls

3. Stock control

4. Communication with clients

5. Receptionist/Switchboard

· Applications and inquieries 
Bible House

428 Independence Ave, Windhoek

Fax: 088616726

E-mail: bsn@nambible.org.na


Die Feldmuis sê…

